
Макалада окуучуларды өз алдынча окуганга, өз били-

мин өркүндөтүүгө үйрөтүү – адамзаттын универсалдуу 

керектөөлөрүнүн бири, азыркы замандын талабына ылай-

ык өсүп, өзгөрүп, өнүгүп, ылайыкташып жашоого жөн-

дөмдүү инсандарды тарбиялоодогу негизги маселе экендиги 

каралган. Авторлор тарабынан окуучуларга сабак мате-

риалын өз алдынча өздөштүрүүдөгү шык берүүчү иш ара-

кеттердин түрлөрү же алардын бир канча кыймылдаткыч 

күчтөрүнүн бар экендиги аныкталган. Окуучунун сабакка 

болгон кызыгуусун, ынтаасын жана активдүүлүгүн шарт-

тоочу, өзүнүн акыл-эс иш аракетинин үзүрлүү болушу – 

анын билим алуудагы окуу ишинин кыймылдаткыч күчүнүн 

натыйжасы болорлугу баса белгиленген. Окуу ишиндеги 

кыймылдаткыч күчтөрдүн түрлөрү каралып, алардын 

окуучулардын билимдеринин калыптанышында, алган би-

лимдерин ар кандай кырдаалдарда келип чыгуучу маселе-

лерди чечүүдө колдонуусунда жана өз билимин өркүндөтө 

ала турган сапаттарды камсыз кылуучу компетенттүү-

лүккө жетишүүдө чоң мааниге ээ экендиги анализденген.   

Негизги сөздөр: маалымат, өз алдынча окуу, өнүгүү, 

таанып-билүү, кыймылдаткыч күч, чыгармачылык сүйү-

нүч, өздүк ишеним, интеллект, зарылдык, активдүүлүк. 

В статье рассматривается, что обучение учеников к 

самостоятельному образованию, совершенствование зна-

ний – одна из универсальных потребностей человечества, 

являющегося одним из основных вопросов в воспитании че-

ловека, способного расти, меняться, развиваться и адап-

тироваться к современным требованиям общества. Авто-

рами определены виды деятельности или наличие несколь-

ких движущих сил, вдохновляющие учеников к самостоя-

тельному усвоению учебного материала. А также было 

подчеркнуто, что эффективность интеллектуальной дея-

тельности ученика, которая способствует заинтересован-

ности, энтузиазму и активности ученика в классе, являе-

тся результатом деятельности и движущей силы в обу-

чении. Рассмотрены типы движущих сил в обучении и их 

значение в формировании знаний учащихся, применении их 

знаний при решении проблем в различных ситуациях и дос-

тижении компетенций, обеспечивающих качества, кото-

рые могут улучшить их знания и самообразования. 

Ключевые слова: информация, самообучение, разви-

тие, познание, движущие силы, творческая радость, само-

уверенность, интеллект, необходимость, активность. 

The article considers that the training of students for 

independent education, the improvement of knowledge is one of 

the universal needs of humanity, which is one of the main issues 

in the education of a person who is able to grow, change, 

develop and adapt to the modern requirements of society. The 

authors identify the types of activities or the presence of several 

driving forces that inspire students to independently learn the 

educational material. It was also emphasized that the effective-

ness of the student's intellectual activity, which contributes to 

the student's interest, enthusiasm and activity in the classroom, 

is the result of the activity and the driving force in learning. The 

types of driving forces in learning and their importance in the 

formation of students ' knowledge, the application of their know-

ledge in solving problems in various situations and the achieve-

ment of competencies that provide qualities that can improve 

their knowledge and self-education are considered. 

Key words: information, self-learning, development, 

cognition, driving forces, creative joy, self-confidence, 

intelligence, necessity, activity. 

Окуучуларды өз алдынча окуганга үйрөтүү бул 

жөнөкөйлөтүп айтканда окуучулардын өз алдынча 

сабак материалын өздөштүрүүсү болуп саналат. Бул 

жөнөкөй иш эмес, абдан татаал маселердин бири 

экендигин белгилеп кетсек болот. Жогорудагы айтыл-

гандардын негизинде окуучулардын өз алдынча сабак 

материалын өздөштүрүү иш аракети мамлекеттик 

билим берүү стандартынын талабы катары түшүнүү 

туура болот деген ойдобуз. Ошондой эле бүгүн адам-

заттын универсалдуу керектөөлөрүнүн бири – бул, 

билим берүүнүн технологияларынын негизинде адам-

дын илимий билимдерге өз алдынча ээ болууга, аны 

жаңылоого жана пайдаланууга үйрөтүү жөндөмдүү-

лүгү болуп олтурат. 

Биз изилдөөлөрүбүздө мектеп мугалимдеринин 

пикирлеринин негизинде окуучулардын активдүүлү-

гүн көтөрүүгө керектүү ыкмалардын таасирдүүлүгүн 

аныктаганбыз [1]. Бирок ыкмаларды эффективдүү 

колдонуу окуучулардын иш аракеттеринен дагы көз 

каранды экендиги талашсыз. Ошондуктан биз бул ма-

калада окуучулардын сабак материалын өз алдынча 

өздөштүрүүдөгү шыктандыруучу иш аркеттердин 

түрлөрүн жана алардын кыймылдаткыч күчтөрү жө-

нүндө изденүү жүргүздүк.  

Окутуунун ар түрдүү методдорунун ичинде са-

бакта окуучулардын өз алдынча эмгектенүүсүнө 

өзгөчө көңүл бурулууга тийиш. Өз алдынча иште-

лүүчү иштерди сабактын бардык этаптарында кирги-

зүүгө болот. Окуучулардын өз алдынча билим алуу-

суна б. а. өз алдынча сабак материалын өздөштүрүүнү 

профессор И. Бекбоев мындай деген [2, 96-б]: «Эгерде 

окуучу билимге керектөөлөрдү өз күчү менен таап 

жетишсе, анда анын өздөштүргөнү абдан бекем бол-

мокчу”. Демек мындан биз мектепти балдарга өз ал-

дынча өнүгүүнүн кандай импульстарын, чыгарма-чы-

лыкка, өз өмүрүн ачык жашап өткөрүүгө керектүү 

кандай импульстарды бергендигине жараша баалай-

быз.  

Н.А. Менчинская окуу жана өнүгүү проблема-

лары боюнча иштеген [3]. Мында окуучунун негизги 

ишмердүүлүгү окуу эмгеги экендиги, ошондуктан 

окуучунун аракетинин мазмунун, ички механизмин 

билбей окуучунун окуу эмгегин туура уюштурага 

болбой калышы тууралуу белгилеген. Ансыз окуучу-

нун окууга болгон кызыгуусу, ынтаасы, чыгармачы-

лыгы өнүкпөй калышы мүмкүн.  Окуучулардын са-

бакка болгон, б.а. билим алууга болгон активдүү-

лүгүн, ынтызарлыгын, кызыгуусун, сабакты өздөштү-

рүү процессинин предметтен сабак берген муга-

лимдин жардамы менен болобу же же окуучунун өз 

алдынча билим алуусу менен болобу, кандай болгон-

до дагы анын окуу эмгегинин, акыл-эс аракетинин 

натыйжалуу болушунун локомотиви ( тартуучу күчү) 

жашайт. Андай тартуучу же сүйрөөчү күчтү билим 

алуунун кыймылдаткыч күчү деп атоого болот. Ар 

кандай кырдаалдагы максатка жараша андай кыймыл-

даткыч күчтөр көп түрдүү болушу мүмкүн жана топ-

тошуп, көбүнчө үчилтикте болушун байкоого болот. 

Биз бир нече маанидеги окуу ишиндеги кыймылдат-

кыч күчтөргө анализ жасап көрөлү. Андай кыймыл-

даткыч күчтөрдүн төмөнкү 5 түрүн бөлүп карайлы. 

1. Билим алуунун жалпы кыймылдаткыч күчү.  

2. Алган билимин эске сактоонун кыймылдат-

кыч күчү. 

3. Окуучулардын ички (потенциалы) үчилтик 

кыймылдаткыч күчү. 

4. Өз алдынча таанып-билүүнүн кыймылдат-

кыч күчү.  

5. Окуучуларды үйрөнүүнүн үчилтик кыймыл-

даткыч күчү. 

1. Билим алуунун жалпы кыймылдаткыч күчү. 

Педагог болобу, окуучулар болобу же өз алдынча би-

лим алууну каалаган ар кандай жаштагы инсан болобу 

билим алууда аларды окуудагы акыл эмгек ишине 

шыктандыруучу кыймылдаткыч күчтөр жашайт. 

Алар [4]: 

• Чыгармачылык сүйүнүч. 

• Өзүнүн өсүп өнүгүүсүн сезүү. 

• Мүмкүнчүлүгүнүн өздүк ишенимин пайда кылуу. 

Педагогдордун жана баладагы ушундай өзүнө 

болгон ишеничи – бул окуу жана билим алуу ишинин 

локомотиви болушу мүмкүн экендиги белгилүү. Бул 

ишенимдин жаралышы окуучуда коркунучту, тар-

тынчактыкты азайтуу менен лидерликке умтулууну 

жаратат. Мындай касиеттин окуучуда пайда болуусу 

аны өз алдынча билим алуусуна б.а. өз алдынча окуу 

материалын өздөштүрүүгө дагы кыймылдаткыч күч 

боло алышы мүмкүн. Ошондуктан мугалимдер окуу-

чуларды өз алдынча билим алууга үйрөтүүдө ушул 

кыймылдаткыч күчтөрдүн пайда болушуна алып 

келүүчү иш аракеттерге таянууга аракет жасоо оң 

натыйжалуу жыйынтык бериши күтүлөт. 

2. Алган билимин эске сактоонун кыймылдат-

кыч күчү. Окуучу билим куржуну болуучу жаңы окуу 

материалын мугалимдин жардамы менен өздөштү-

рөбү же өз алдынча өздөштүрөбү, баары бир алган би-

лимин билим байлыгына кошуу, топтоо үчүн аларды 

эске сактап калуу бул эң маанилүү фактор болуп сана-

лат. Эске сакталбаган билим бул жоготуу менен бара-

бар десек дагы болот. Анткени, эске сактоо жүрбөсө 

анда билүү, өтүлгөн материалды кайра калыбына кел-

тирип айтып берүүнүн жүрүшү өтө төмөн болору бел-

гилүү. 

Окуучулардын билимдеринин калыптанышы, 

дегеле билимге ээ болуу, аны керек болгон учурда ар 

кандай кырдаалдарда келип чыккан маселени чечүү 

үчүн колдонууда эске тутуп калуунун мааниси зор. 

Анткени окуучу алган билимин колдонуу үчүн китеп 

издеп таап мурда окуп алган билимдерин кайрадан 

кайталап окуй алууга мүмкүнчүлүгү жана убактысы 

жетишпейт. А. Эйнштейн айткандай чыныгы билим 

окуп үйрөнүлгөндөрдүн баарысы эстен чыгып уну-

тулгандан кийинки сакталып калган илимий окуулар-

дын калдыгы. Ошону үчүн эске сактоо жана анын 

закон ченемдүлүктөөрүн окуп үйрөнүү жана аны 

өркүндөтүү ар качан керек жана ар кандай жаңынын 

коштоочусу болуп жүрө алат. А.А. Смирнов өзүнүн 

изилдөөлөрүндө эске тутууну өнүктүрүүдөгү образ-

дын жана сөздүн өз ара карым катнашын, эркин, өз 

алдынча жана аргасыз эске тутуу жана алардын ка-

рым катнашын караган. Ошондой эле эске тутуудагы 

түшүнүүнүн ролу жана эске тутуунун түшүнүүгө 

тийгизген таасири, кайталоонун мааниси жана функ-

циясын кеңири изилдеген [5].  

Билим топтомуна ээ болуу – бул окуучулардын 

аң-сезиминде билимдин калыптанышы, аны үчүн 

өтүлгөн материалдын маанисин түшүнүү жана аны 

эске сактап калуусу же болбосо үйрөнүлгөн мате-

риалдын туруктуу эс тутумга өтүп билим катары ка-

лыптануусу маанилүү болушу мүмкүн. Кабыл алын-

ган маалыматтын мазмуну акыл-эсте иликтенет, тал-

данат жана белгилүү жыйынтык чыгарылат. Бирок ал 

кандай кабыл алынганда билим алуучунун аң-сези-

минде терең сакталып, ал аны өзүнүн кийинки иш ара-

кетинде ар кандай кездешкен практикалык маселе-

лерди чечүүдө колдоно алат. Кандай болгондо кабыл 

алынган маалымат билим алуучунун өздөштүргөн, 

иштеп тапкан түбөлүктүү менчигине айланып кала 

алат деген суроо туулат. Бул маселе билим алуучунун 

эске тутуусун жакшыртуу же билимди калыптанды-

руу системалык иш аракет менен тыгыз байланыш-

туу. 

Окуучулардын укканын сактоого импулсь берүү-

чү факторлор катары төмөнкүлөр илимий макала-

ларда айтылып жүрөт: коркунуч, ырахаттануу же 

кубануу эмоциялары, муктаждык же зарылдык жана 

манилүүлүк. Эске сактоо, бул билүүнүн барометри 

(индикатору) экенин көңүлгө алышыбыз керек. Ошон-

дуктан Сусанын моделинин негизинде окуучу алган 

маалыматты узак мөөнөттүү эс тутумга өткөрүүсү за-

рыл. Бул айтылгандар окуучулардын эске тутуу аркы-

луу алган билимди калыптандыруу, туруктуу эс-ту-

тумга өткөрүү проблемасына көңүл буруу зарыл экен-

дигин билдирет. Аны үчүн мугалим материалды окуу-

чуларга берүүдө эмнеге көңүл буруусу жана ал кандай 

натыйжага алып келиши мүмкүн? - деген суроого 

жооп издөөсү зарыл болот. Сусаны моделинин неги-

зинде биздин изилдөөдө [6], материалдарды эске алуу 

менен окуучулардын алган билимин эске сактоонун 

кыймылдаткыч күчү катары төмөнкү үчилтикти 

саноого болот. Алар: 

•  Өздөштүрүүчү материалдын маанилүүлүгү.  

• Өздөштүрүүчү материалдын зарылдыгы жана 

муктаждыгы. 

• Маалыматты кайталоо жана кайра иште-

түү. 

Бул үчилтик факторунун таасирин тийгизүү 

үчүн, табигый-математикалык предметтерден сабак 

өтүүнү уюштурууда жана окуучуларды өз алдынча 

билим алууга чегерүүдө төмөнкү факторлук элемент-

терди көбүрөөк колдонуу максатка ылайыктуу деп 

мугалимдерге сунуштоого болот. Алар :  

- билим маалыматын берүүдө эске калтыруучу 

сезим органдарынын мүмкүн болушунча көбүрөөгүн 

камтуу керек (угуу, көрүү, сезүү ж.б.); 

- маалыматты берүүдө муктаждыкты жак-

шылап белгилеп айтуу менен проблемалык окутуу 

ыкмаларын колдонуу зарыл; 

- эстеп калуу үчүн мурда билген нерселери менен 

салыштырууну үйрөтүү; 

- жаңы өтүлүүчү маалыматтарды турмуш, 

техника менен байланыштырып түшүндүрүп берүү; 

- берилүүчү материалды элестетүү мүмкүн-

чүлүгүнө жеткире берүү; 

- маалыматты окуучунун эмоционалдуу кабыл 

алуусун жогорулатуу менен берүү; 

- маалыматты кайталоого жана туура кайта-

лоого көңүл бөлүү (кайталоо көп түрдүүлүккө окшош 

бирок, айрымачылыктуу).  

3. Окуучулардын ички(потенциалы) үчилтик 

кыймылдаткыч күчү. Класстык сабак өтүү учурунда 

окуучулардын саны ар кандай болушу күтүлүүдө. Кээ 

бир класстарды окуучулардын саны 35-40 жеткен 

учурларды жашырууга болбойт. Инсанга багыттап 

окутууда ар бир бала өзүнчө индивид, бири-бирине 

такыр окшобогон касиеттерге ээ экендиги илимий 

адабиятарда көп айтылууда. Ошондой эле алардын 

базалык билим куржуну дагы ар башка болууда. 

Баштапкы класстарда окуучулардын базалык билим 

очогунун айырмачылыгы аз болгондой сезилет дагы, 

кенже класстарга барганда, табигый-математикалык 

предметтерге өткөндө бара-бара алардын кызыккан 

предметтери пайда болгондугуна байланыштуу, окуу-

чулардын билим очогунун ажырымы чоңоюп, өсүп 

баратканы мыйзам ченемдүү көрүнүшкө айланып ба-

ратат. Жогоруда айтылгандын жана башка себептер-

дин негизинде окуучулардын ар бир окуучунун ийги-

ликтүү билим алууга болгон аракетинде ар кандай 

тоскоолдуктар учурайт. Тоскоолдуктар кеңейип, топ-

толуп олтуруп чектик такалууну (запредельное тор-

можение) жаратышы мүмкүн. Мындай чектик 

такалуунун болушун биз өз изилдөөлөрүбүздө айтып 

келебиз [7]. Андай кырдаалга алып келүүчү объектив-

дүү жана субъективдүү себептер жашайт. Алар: окуу 

материалынын татаалдыгы, окуу жүктөмдөрүнүн 

көптүгү, окуучунун билим куржунунун жетишсиди-

ги, окутуу ыкмасынын туура эмес тандалышы, окуу-

ну жандандыруучу чөйрөнүн жоктугу, окуучулардын 

өздүк рефлексиясынын өнүкпөгөндүгү, мугалимдин 

аброю, окуучунун жеке турмушундагы үй-бүлөлүк 

проблемалар ж.б. көптөгөн нерселер. Чектик такалуу-

нун проблемаларын аныктоо жана аны жөнгө салып 

туруу бул мугалимдин түздөн түз милдети болуусу 

керек. Бирок ал милдетти аткарууну мугалимге жак-

шы тапшырылбай, талап кылынбай келет. Эгерде 

бала ички үчилтик кыймылдаткыч күчкө ээ болууга 

жетишсе анда ал көп деле мугалимден көз каранды 

болбой өз алдынча билим алууга жана өнүгүүгө кети-

ши мүмкүн. Бирок ал деңгээлге жетүү, бул аябагандай 

көп эмгекти талап кылган татаал процесс. Ошон-

дуктан окуучулардын мугалимдердин таасири менен 

өз алдынча билим алууда ийгиликтүү окуунун ички 

үчилтик кыймылдаткыч күчү (потенциалы) төмөн-

күлөр болушу мүмкүн деп ойлойбуз. Алар: 

•  Окуучунун акыл-эс байлыгы. 

•  Окуучунун базалык билим куржуну. 

•  Эрктүүлүгү (пасионардуулугу). 

Ички үчилтик кыймылдаткыч күчү начар болгон 

окуучуга мугалимдин ийгиликтүү билим берүүсү 

кыйын. Бул үчилтиктин жакшы болушу окуучуга 

«ишеним» алып келет, ишеним бул окуунун кыймыл-

даткыч күчү экенин мурда дагы айтканбыз. Ишеним-

дин пайда болушу өз кезегинде эрктүүлүктү өркүн-

дөтөт. Балдардын ишеними чоң кишилерге караганда 

жогору боло тургандыгы айтылып жүрөт. 

4. Өз алдынча таанып-билүүнүн кыймылдат-

кыч күчү. Жаңы муундагы билим берүүнүн мамле-

кеттик стандартынын негизги максаты окуучулардын 

чыгармачыл, толеранттуу, эмгекти сүйгөн, атуулдук 

этиканы билген, өз алдынча чечим кабыл алган, би-

лимин практикада колдоно билген, коммуникатив-

дүү, өз билимин өркүндөтө алган сапаттарды кам-

сыз кылуучу компетенттүүлүккө ээ болуусуна жети-

шүү багытталган. Мында, негизги компеттентүүлүк-

түн бир компоненти катары «өз ишин уюштуруу жана 

маселени чече билүүчүлүк» – каралган. Мындан биз, 

окуучулардын окуу процессинде өз алдынча иштөө-

сүнө көңүл бөлүү зарыл экендигин түшүнсөк болот. 

Өз алдынча иштөөнүн жакшы жыйынтыгы окуучуну 

шыктанууга, өз ишинен канагат алууга алып келерин 

билебиз. Окуучулардын өз алдынча иштөөсүн б.а. өз 

алдынча таанып-билүүсүнүн уюштуруп жүргүзүүгө 

зарылдык жана муктаждык бар экендигине төмөн-

күлөр негиз болот. Алар:  

- окумуштуулардын аныктаган маалыматтары 

боюнча дүйнөдө информациянын ар 15 жылда эки 

эсеге көбөйүп жатышы [8]; 

- чыгармачылык менен иштөө өз алдынча иш-

төөдөн башталгандыгы; 

- окуучунун чыныгы окутуу өзөгүн, өз алдынча 

окууга жеткирүүнүн түзөрү. 

Биз окуучулардын өз алдынча таанып-билүүсү-

нүн систематикасын иштеп чыкканбыз, ошол эмгекти 

анализдөө менен окуучулардын өз алдынча сабак ма-

териалын өздөштүрүүнүн, таанып-билүүнүн таяныч 

чекиттерин же кыймылдаткыч күчтөрүн аныктоого 

аракет жасадык [9]. Алар төмөнкү үчилтик болушу 

мүмкүн: 

• Кызыгууну жаратуу менен окуучулардын ички 

концентрациясын күчөтүү. 

• Ар кандай ыкмалардын негизинде окуучулардын 

эркин күчөтүү.  

• Окуучулардын алган билими практикада колдо-

нуу муктаждыгын күчөтүү.  

Бул үчилтикти күчөтүүгө карата туура жасалган 

мугалимдин мамилеси башкача айтканда иш аракети 

окуучулардын билим алуусундагы өздүк таанып би-

лүүсүн «күчөтүүчү ритмди» бериши мүмкүн. Баланы 

окуткан предметине кызыктыруу, баланын эрктүү-

лүккө тарбиялоо жана алган билиминин практикалык 

маанисин ачып берүү бүгүнкү күндө ар бир мугалим-

дин колунан келе бере турган иш эмес экени, ал эми 

мектепте чыгармачыл мугалимдердин саны бирин-се-

рин экендиги белгилүү болууда.  

5. Окуучуларды үйрөнүүнүн үчилтик кыймыл-

даткыч күчтөрү. Бүгүн окуучулардын заман ырга-

гына жараша сабакка болгон мамилеси өзгөрүп барат-

каны белгилүү болууда. Бул боюнча көп жыл биим бе-

рүү министри болгон М. Базаркуловдун билдирмеси 

ой толгоого алып келди. «Окуучулар ар кандай терс 

көрүнүштөрдүн таасиринде калбасын десек, анда 

коомчулук менен бирге ата-энелер, ички иштер кыз-

маты дагы мектепке жардамга келбесе болбойт” - 

дейт эл мугалими Мукаш Базаркулов [10, 3-б]. Биз 

азыр башка коомдо, жеке менчик психологиясы өөр-

чүп бараткан учурда жашат жатканыбызды, окуучу-

лар дагы башкача болуп өзгөрүп калышкандарын ай-

тып, аларды кайрадан үйрөнүүбүз керек, аларга жара-

ша жаңы мугалимдерди даярдоо зарылдыгы курчуп 

баратканын билдирет. Мүнөзү жаңы калыптанып келе 

жаткан бала, терс нерселерди бат кабыл алаары бел-

гилүү. Терс таасир берүүчү нерселер отоо чөпкө ок-

шош болот. Отоо чөп, атайын тигилген пайдалуу 

өсүмдүктөргө караганда жашап кетүү жөндөмү абдан 

жогору болот. Ал эми атайын тигилген өсүмдүктөр 

коргоого, алпештөөгө муктаж. Ошондуктан ийгилик-

түү билим алуунун жана билим берүүнүн объектив-

дүү себептерин аныктоо жана анализдөө проблемасы 

актуалдуу экендиги көрүнүп турат. Окуучулардын өз 

алдынча сабак материалын өздөштүрүү боюнча таа-

сир берүүчү кыймылаткыч күчтөрдө окуучулардын 

өзүнүн өнүгүүсүнөн жана өздүк сапатынан көптөн-

көп көз каранды. Ошондуктан заманга жараша өзгөр-

гөн окучуларды кайрадан үйрөнүүдө эмнеге абдан 

жакшы көңүл буруу керек экендигине анализ жүргү-

зүү менен төмөнкүдөй пикирге келдик. Окуучуларды 

үйрөнүүдө, алардын иш аракеттерин активдештирүү 

максатында негизги иш аракет окуучулардын окуу 

материалын өздөштүрүүнү шарттоочу сапаттык ка-

сиеттерине төмөнкүлөр кириши максатка ылайыктуу. 

Ал кыймылдаткыч күчтөргө төмөнкүлөр кирет деген 

ишенимдебиз. Алар: 

• Окуучулардын табигый шык-жөндөмү, инте-

лектисин билүү. 

• Окуучулардын учурдагы класс деңгээлине ке-

ректүү базалык баштапкы билим куржунун анык-

тоо.  

• Окуучулардын психологиялык кулк мүнөзү (эске 

туту, кабыл алуусу, эрк, темпераменти) билүү.  

Бул кыймылдакыч күчтөрдүн өз ара айкалышын 

таба билүү менен колдонуу окуучуларга сапаттуу би-

лим берүүнү жогорулатуу мүмкүнчүлүгүн жаратат. 

